ՏԵՂԵԿԱՆՔ - ՀԻՄՆԱՎՈՐՈՒՄ
«Ոuտիկանության կողմից հաշվառման տվյալների փոփոխությամբ տրանuպորտային միջոցների վերաuարքավորման և առանց թույլտվության վերասարքավորված տրանսպորտային միջոցների վերահաշվառման թույլտվություն տալու կարգերը սահմանելու մասին» ՀՀ կառավարության որոշման ընդունման վերաբերյալ
1. Անհրաժեշտությունը
Որոշման նախագծի ընդունման անհրաժեշտությունը պայմանավորված է «Ճանապարհային երթևեկության անվտանգության ապահովման մասին» ՀՀ օրենքի          9-րդ հոդվածի 1-ին մասի «իգ» կետի պահանջով և մշակվել է ի կտարումն Հայաստանի Հանրապետության 2010 թվականի նոյեմբերի 15-ի «Ճանապարհային երթևեկության անվտանգության ապահովման մասին Հայաստանի Հանրապետության օրենքում լրացումներ և փոփոխություններ կատարելու մասին» ՀՕ-171-Ն օրենքի  կիրարկումն ապահովող միջոցառումների ցանկը հաստատելու մասին» թիվ 1187-Ա որոշմամբ հաստատված ցանկի 3-րդ կետի: 
2. Ընթացիկ իրավիճակը և խնդիրները 
Մինչ «Ճանապարհային երթևեկության անվտանգության ապահովման մասին Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի ընդունումը ի կատարումն «Ճանապարհային երթևեկության անվտանգության ապահովման մասին» ՀՀ օրենքի    9-րդ հոդվածի «իգ» կետի ընդունվել և մինչ այժմ գործում է  ՀՀ կառավարության 2007 թվականի օգոստոսի 2-ի թիվ 909-Ն որոշումը, որով սահմանված է ՀՀ ոստիկանության կողմից`  հաշվառման տվյալների փոփոխությամբ տրանuպորտային միջոցների վերաuարքավորման թույլտվություն տալու կարգը: Այն դեպքում, երբ առանց թույլտվության վերասարքավորված տրանսպորտային միջոցները ներկայացվում են վերահաշվառման, քաղաքացիները ստիպված են լինում դրանք բերել գործարանային տեսքի, ստանալ վերասարքավորման թույլտվություն, այնուհետև կատարել վերասարքավորում և ներկայացնել վերահաշվառման: Նշված գործընթացը առաջացնում է զգալի նյութական միջոցների, ինչպես նաև ժամանակի կորուստ: Այնինչ, պրակտիկան ցույց է տվել, որ շատ դեպքերում նույնիսկ առանց թույտվության վերասարքավորումները կատարվել են պատշաճ որակով` օրենսդրությամբ սահմանված տեխնիկական չափորոշիչներին համապատասխան:
3.Կարգավորման նպատակը և բնույթը 

Նշված խնդիրներին լուծում տալու համար մշակվել է «Ոuտիկանության կողմից հաշվառման տվյալների փոփոխությամբ տրանuպորտային միջոցների վերաuարքավորման և առանց թույլտվության վերասարքավորված տրանսպորտային միջոցների վերահաշվառման թույլտվություն տալու կարգերը սահմանելու մասին» ՀՀ կառավարության որոշման նախագիծը: Այն դեպքերում, երբ առանց թույլտվության վերասարքավորված տրանսպորտային միջոցները կներկայացվեն վերահաշվառման, քաղաքացիները ստիպված չեն լինի դրանք բերելու գործարանային տեսքի, ստանալու վերասարքավորման թույլտվություն, այնուհետև ներկայացնեն վերահաշվառման, այլ նախատեսվում է պարզեցված ընթացակարգ, որի պայմաններում համապատասխան նորմերի համապատասխանության պարագայում կկատարվի նշված տրանսպորտային միջոցների վերահաշվառումը: 
Որոշման նախագծով նախատեսվում է նաև ուժը կորցրած ճանաչել ՀՀ կառավարության 2007 թվականի օգոստոսի 2-ի թիվ 909-Ն որոշումը և հաշվառման տվյալների փոփոխությամբ տրանuպորտային միջոցների վերաuարքավորման թույլտվություն տալու և առանց թույլտվության վերասարքավորված տրանսպորտային միջոցների վերահաշվառման թույլտվություն տալու կարգերը սահմանել մեկ միասնական որոշմամբ:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Ճանապարհային ոստիկանության կողմից:

5. Ակնկալվող արդյունքը
Որոշման նախագծի ընդունմամբ` կնախատեսվի պարզեցված ընթացակարգ. քաղաքացիները չեն կրի ավելորդ ֆինանսական ծախսեր` տրանսպորտային միջոցները գործարանային տեսքի բերելու համար և նշված տրանսպորտային միջոցների վերահաշվառման գործընթացը կիրականացվի առավելի կարճ ժամանակահատվածում:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Ոuտիկանության կողմից հաշվառման տվյալների փոփոխությամբ տրանuպորտային միջոցների վերաuարքավորման և առանց թույլտվության վերասարքավորված տրանսպորտային միջոցների վերահաշվառման թույլտվություն տալու կարգերը սահմանելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Ոuտիկանության կողմից հաշվառման տվյալների փոփոխությամբ տրանuպորտային միջոցների վերաuարքավորման և առանց թույլտվության վերասարքավորված տրանսպորտային միջոցների վերահաշվառման թույլտվություն տալու կարգերը սահմանելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Ոuտիկանության կողմից հաշվառման տվյալների փոփոխությամբ տրանuպորտային միջոցների վերաuարքավորման և առանց թույլտվության վերասարքավորված տրանսպորտային միջոցների վերահաշվառման թույլտվություն տալու կարգերը սահմանելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Ոuտիկանության կողմից հաշվառման տվյալների փոփոխությամբ տրանuպորտային միջոցների վերաuարքավորման և առանց թույլտվության վերասարքավորված տրանսպորտային միջոցների վերահաշվառման թույլտվություն տալու կարգերը սահմանելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և  լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
